
S. MA'ITÈ.



15 Òua u guvernòu ne u giurnu sulenne u l’ea solitu
rilasciâ ün prexunê che avesse vusciüu u populu.

16 E allùa u l’aveiva ün prexunê famuzu ciammòu
Barabba.

17 Dunque essendu lu radünæ, Pilatu u l’ha ditu:
chi vueì che ve rilasce : Barabba, o Gesü ciammòu
u Cristu?

18 Perchè u saveiva che per invidia ghe l’aveivan
cunsegnòu.

19 E sedendu in tribünale, so muggê a g’ha mandòu a
dî: nu te piggiâ da fà cun quellu giüstu, perchè ancheu
ho suffertu multu in seunnu per lê.

20 Ma i prinsipi di sacerdoti e i ansien han persuazu
u populu a dumandâ Barabba e fâ muî Gesü.

21 E u guvernòu rispundendu u g’ha ditu: chi
di duì vueì che mette in libertæ? Ma quelli han ditu:
Barabba.

22 Pilatu u g’ha ditu: cose fô dunque de Gesü ciammòu u Cristu?

23 Tütti han ditu: cu segge missu in cruxe. G’ ha ditu u guvernòu: che mâ u l’ha mai fætu? Ma quelli
sempre ciü criavan dixendu: cu segge missu in cruxe.

24 E vedendu Pilatu cu nu fasseiva nisciün prufittu,
ansi u rümù u diventava ciü grande, piggiâ dell’ægua,

